
PYRO – «ON FIRE»       (ALBUM SUPERLATIVE 2021) 

TEXT: DANIEL KERN (PYRO)       MUSIK: DJ TRON / HORNS: SCHWELLHEIM  

 
 
PART 1 
WÄR GOHT SOFORT IN D LUFT WIE NE BÖLLER - WENR DIE BÜHNI STÜRMT UND BRANDSCHATZT 
WÄR SPIELT - PAGG IN MI RUCKSACK MIT DÄM STUFF WO MÄCHTIG KRACH MACHT 
WÄR LOHT DO DAMPF AB WIE NE LOKI - DAS GANJA BLOSS AS HOBBY 
DR FUNK ZRUGG IN DIE LOBBY – UF ALT GMACHT WIE NE BROCKI 
WÄR LEGT NÄBEL ÜBER DIE BÜHNE WENN R MIT FACKLE US EM SCHATTE STEPPT 
BURNT CHÄS-MC ON-STAGE BIS DÄ GANZ CLUB NACH RACLETTE SCHMECKT 
WÄR LEGT DIE BUDE IN BRAND UND ZEIGT WAS HIP-HOP ISCH 
EMPFIEHLT SICH NUR LOCATIONS MIT RE ABDECKTE HAFTPFLICHT 
WO ISCH DÄ TYP HÄR - WÄR HET SOWAS YGLAADE 
DÖRFSCH HÜT SCHO ALLES - ODER SCHLIFFTS ALTE ? HAU AB 
WO BRUTZLE D SCHÄNKEL NÄB DE HOT-DOGS WIE IM COOP-SPOT 
UND WÄR SORGT MIT DE RAPS FÜR E GLOBALE EXPLOSIONSSTOFF 
WÄR HEIZT EN OFE UNTER DE SUNNE VO SÜDAFRIKA 
UND WAS BRENNT DURCH DIE BOXE WIE NE FLAMMEWÄRFER (ALLES KLAR) 
WÄR STOPFT MEH LUNTE AS E CHEECH AND CHOONG 
WO HÜHLT D SIRENE WILL DÄ BEAT SO BOMBT 
FIRE! (MITSINGE) 
 
REF 
WÄR ISCH ON FIRE ? - FIRE! (2X) 
WÄR HET VO DÄM SOUND SO DIGGI EIER 
FIRE! - WÄR ISCH ON FIRE ? 
 
 
PART 2 
WÄR MACHT MEH ÄSCHE AS DAS ALTPAPIER BI DR CREDIT SUISSE 
MIT ME SÄTZ IN DE TEGGSCHT ALS DR FEDERER IM TENNIS SPIELT 
E BASLER SCHWERGWICHT - US DE STRELLER UND DR BENNI ZYYT 
TROTZ TRAUM KAI SCHLOOF  - ABER USWÄRTS KÖMME D BEBBIS MIT 
OH BRO - DON'T PANIC - SHIT - HOHO D TITANIC SINKT 
JO NO PROBLEMO - D MACHT ISCH MIT MIR WIE BIM ANAKIN 
RAP ISCH MI MEDIZIN - US BOXE VO MIM CADDIE KL INGTS 
FACTS SIN ALTERNATIV DRUFF WIE NE KELLY-KIND 
WÄR GRABT DAS MIKE – UND BRENNT UF BRÄTTER WO NEM D WÄLT BEDÜÜTE 
Z VORDERST AN DR FRONT - MITME LÄCHLE UND BEREIT ZUM ZÜNDE (WHAAAT) 
E BRANDAPPÄLL - MR HEIZE EUCH YY MIT DÄM DOPE STUFF  
LÖHN D HÜFTE AFO SCHWINGE WIE NE GENDERGRÄCHTE GOGO-CLUB 
DRUM CHILLS IS DO - KALTI SCHNAUZE VOLLES RISIKO 
BI DE KIDDIES NO IMMER OLDSKOOL AU IM 2-TUUSIG-SCHIESS-MI-TOT 
FÜR MINI KONZÄRT BEKÖME ARBETNÄHMER HITZEFREI 
DIE PFÄRD DIE BRENNE DUURE WENNS E JEDE VO EUCH MIT MR SCHREIT 
 

REF 
 


